
AZALERA HANDIETAKO MERKATARITZAREN INDIZEA-AHMI, 2016KO EKAINA

Euskal AEko azalera handietako salmentak % 0,6
jaitsi dira 2016ko ekainean

Aurreko hileko datuekin alderatuz % 1,2 hazi dira.

Eustaten datuen arabera, lan-egutegiko baldintza homogeneoetan, 2016ko ekainean,
% 0,6ko urte arteko jaitsiera izan dute, prezio finkotan, Euskal AEko merkataritzako
azalera handietako salmentek. Maiatzeko datuekin alderatuta, salmentak % 1,2 igo
dira, urtaro-eraginik gabe.

Azalera handietan elikagaien salmentak % 6,9 jaitsi diren bitartean, gainerako
artikuluen salmentak % 2,9 igo dira. Lurraldeen arabera, Araban % 1,4 igo da;
Bizkaian eta Gipuzkoan, berriz, % 0,4 eta % 2,1 jaitsi da, hurrenez hurren.

Aurreko hilabeteko —2016ko maiatza— datuekin alderatuta, Euskal AEko salmentak,
oro har, % 1,2 igo dira, urtaro-eraginik gabe. Aurreko hileko datuekin alderatuta,
elikagaien salmentak % 1,3 igo dira, eta gainerako produktuak % 1,1.

Euskal AEko azalera handietako merkataritzaren indizearen urte-arteko aldakuntza-tasa. (%)
Jaiegunen eraginetatik zuzendua. Uneko prezioak

Iturria: Eustat. Azalera handietakoc merkataritzaren indizea-AHMI

Urteko lehen sei hilabeteetan metatutakoaren arabera, Euskal AEko azalera
handietako salmentak ez dira aldatu aurreko urteko garai bereko datuekin alderatuz
gero, lan-egutegiko baldintza homogeneotan eta prezio finkotan. Aldi horretan, azalera
handitan elikagaien salmentak % 5,0 jaitsi dira, eta gainerako produktuenak % 2,8 igo
dira.

Lurraldeen arabera, Araban, urtarriletik ekainera azalera handietan salmentak % 0,4
igo dira prezio finkoetan eta aurreko urteko aldi beraren aldean; Gipuzkoan ere
salmentak % 0,6 igo dira; Bizkaian, berriz, % 0,5 jaitsi dira.

Euskal AEko azalera handietako establezimenduetako langile-kopurua % 0,7 jaitsi da
2016ko ekainean maiatzaren aldean, urtaro-eraginik gabe.

1. taula. Euskal AEko azalera handietako merkataritzaren indizea.
Urte arteko eta hile arteko aldakuntza-tasa. Ekaina. 2016

PREZIO FINKOAK

m/ m-12 m/ m-1

INDIZE OROKORRA lurralde historikoaren arabera

Euskal AE -0,6 1,2

Araba/Alava 1,4 1,2

Bizkaia -0,4 1,8

Gipuzkoa -2,1 0,1
INDIZE OROKORRA sektorearen arabera

Elikagaiak -6,9 1,3

Beste produktuak 2,9 1,1
ENPLEGU INDIZEA

Euskal AE -2,1 -0,7

m / m-12 Urte arteko aldakuntza. Egutegiaren eragina zuzendutako datuak
m / m-1 Hile arteko aldakuntza. Datu desestazionalizatuak
Iturria: Eustat. Azalera handietako merkataritzaren indizea-AHMI

Ohar_metodologikoa: Azalera handietako merkataritzaren indizeak erakusten du 2.500 metro karratu
baino gehiagoko azaleretako salmenten eta enpleguaren bilakaera. Azken urteetan atzematen ari diren
kontsumitzaileen erosketa-ohituren aldaketek, bestelako banaketa moduetara, erakusten dute
adierazle hau ez dela egokia kontsumoaren bilakaera aztertzeko. Une honetan Eustat indize honen
biztanle-esparrua berrikusten ari da, adierazgarriagoa izan dadin.

Informazio gehiago:

Eustat - Euskal Estatistika Erakundea / Instituto Vasco de Estadistica

Donostia-San Sebastian, 1. 01010 Vitoria-Gasteiz

Prentsa zerbitzua: servicioprensa@eustat.eus Tel.: 945 01 75 62

Euskal AEko Azalera handietako merkataritzaren indizea-AHMI buruzko prentsa-ohar gehiago
Euskal AEko Azalera handietako merkataritzaren indizea-AHMI gaineko datu-bankua

